
MEMORIA Observa-Acción 2023 

1. Limiar 

Na RESOLUCIÓN do 26 de outubro de 2022, da Dirección Xeral de Centros e 

Recursos Humanos, convocábase á participación no programa de formación “Observa-

Acción: Desenvolvemento competencial desde a observación e o intercambio entre iguais”, 

durante os cursos escolares 2022/23 e 2023/24, que se levará a cabo a nivel autonómico, 

nacional e internacional.  

O programa Observa-Acción ten como finalidade fomentar o desenvolvemento 

profesional nas Competencias Profesionais Docentes para a cooperación e colaboración, 

a construción conxunta de coñecemento e o liderado e xestión de centros a través do 

intercambio de boas prácticas e a observación entre iguais. 

Os obxectivos que se perseguen con este programa son os seguintes: 

1. Experimentar novas vías de formación do profesorado e favorecer a innovación 

educativa nos centros educativos de Galicia, así como a colaboración con centros 

doutras comunidades autónomas e/ou países de ámbito europeo. 

2. Facilitar ao profesorado e aos membros do equipo directivo dun mesmo claustro a 

posibilidade de observar de forma directa metodoloxías nos procesos de ensino-

aprendizaxe, xeitos de relación e comunicación, ou vías de xestión dos recursos 

propios e alleos, fomentando a adaptación e a aplicación do aprendido na súa praxe 

diaria. 

3. Fomentar o traballo en equipo de grupos de profesores/as cun interese común, 

incluíndo a observación activa da práctica docente de todos os seus membros, 

establecendo así vías de comunicación para o intercambio de boas prácticas, a 

reflexión, a formación metodolóxica sobre aspectos innovadores nos procesos 

organizativos e didácticos e a realización de proxectos de forma conxunta. 

4. Potenciar o traballo en equipo entre centros educativos con intereses compartidos, 

establecendo irmandades que fomenten a reflexión sobre aspectos organizativos, 

metodolóxicos e formativos innovadores para ofrecer unha formación de calidade en 

beneficio do alumnado. 

5. Favorecer a internacionalización dos centros educativos, ofrecendo a posibilidade de 

levar a cabo proxectos con outras Comunidades Autónomas e/ou países, e 

fomentando a integración reflexiva e contextualizada de innovacións educativas na 

súa propia práctica docente. 

6. Aplicar e revisar protocolos de observación de práctica docente e potenciar accións 

metodolóxicas innovadoras para a mellora dos procesos de aprendizaxe do 

alumnado. 

Dende o IES Terra de Trasancos, sentimos que non podíamos deixar pasar a 

oportunidade, considerando que o noso centro en xeral e o noso profesorado en particular 

ten moito que ofrecer e, do mesmo xeito, tamén sentimos sa curiosidade por coñecer o que 

se fai noutros centros e, por suposto, aprender. 

Esta memoria pretender reflexar todo o proceso seguido e vivido no centro dende o 

inicio do programa, a finais do mes xaneiro de 2023 ata a súa finalización a mediados do 

mes de marzo de 2023. 

Ademais a memoria, como documento de reflexión final da nosa participación no 

programa Observa-Acción, será posta a disposición do Claustro de Profesores e tamén de 

toda a Comunidade Educativa para que sexan coñecedores do funcionamento do proceso 

e das conclusións finais extraídas del. 

A memoria será publicada na páxina web do centro, con data 31 de marzo de 2023. 

 

2. Razóns impulsoras para a participación no Programa 

Observa-Acción 

O IES Terra de Trasancos leva anos traballando na mellora do clima educativo na 

aula e no centro, fomentando e buscando unha mellora na relación coas familias.  

Os nosos enfoques de traballo, ano tras ano, xiran en torno á igualdade, a inclusión 

e a visibilización do colectivo LGTBI, ademais de erradicar calquera tipo de discriminación, 

xa sexa esta por razón de sexo e/ou de xénero, polo que se da prioridade e se fomentan 

cantas accións estean encamiñadas á dita finalidade. 

Cremos na tolerancia, na coeducación, no traballo colaborativo e cooperativo e 

fomentamos o uso da nosa lingua en todas as actividades realizadas no centro. 

A educación que impartimos é respectuosa coas conviccións relixiosas, morais e 

ideolóxicas do alumnado e coas diferenzas culturais do mesmo, non adoutrinando ao 

alumnado e sendo respectuoso coa liberdade de opinión de todos os membros da 

comunidade educativa. 

Por todos estes motivos, e dentro das liñas ofertadas dentro do Programa Observa-

Acción, decantámonos pola número 4, que fai referencia á Educación inclusiva e 

coeducación.  

Esta competencia céntrase en dous obxectivos fundamentais: 

-Determinar accións para a mellora da convivencia e benestar emocional. 

-Establecer maior fluidez nas relacións coas familias. 

Estes obxectivos non nos son alleos, senón todo o contrario e, nos últimos anos xa 

foron obxecto de traballo por parte do noso profesorado, dentro dos Plans de Formación e 

dos Contratos-Programa. 

Porén, temos moito interese en seguir afondando e mellorando nesas direccións, 

buscando novas metodoloxías que permitan artellar e crear un mellor ambiente tanto  na 

aula coma no centro a través das nosas propias prácticas, primeiro e doutros docentes e 

centros educativos a continuación. 

Queremos mellorar a nosa relación coas familias e poder implicalas e/ou integralas 

na tarefa educativa e no camiño para formar persoas e cidadáns comprometidos cos 

desafíos e cos problemas da sociedade actual, onde o benestar emocional e o aprendizaxe 

de valores pode axudarlles a resolver as súas propias preocupación e problemas 

Consideramos que sería enormemente  motivador para nós, observar o traballo que 

fan noutros centros xa que, ás veces, sentímonos un pouco sos e predicando no medio do 

deserto, é por iso, que compartir as nosas experiencias e aprender de doutros centros 

axudaríanos a mellorar a nosa práctica docente, tratando de estar na vangarda da 

educación do século XXI. 

 

3. Expectativas iniciais 

Dende o IES Terra de Trasancos pensamos que é de vital importancia concienciar 

ao profesorado da necesidade de traballar con  prácticas restaurativas, difundilas e insistir 

na súa implementación na aula, favorecendo a autoestima e o benestar do alumno, 

buscando unha mellora da convivencia escolar. Ademais, o noso centro presenta realidades 

diversas e variadas, con diferentes niveis e ciclos educativos, dende Bacharelato, ESO, 

Ciclos Medio e Superior e FP Básica.  

Pensamos que a observación entre iguais pode ser unha ferramenta moi útil para 

seguir dando pasos nesta dirección, ao tempo que melloramos a nosa formación e 

desempeño como docentes. 

Respecto á Dirección do centro, sería moi positivo coñecer as inquedanzas doutros 

Equipos Directivos que traballen na mesma liña que nós, xa que as experiencias 

compartidas redundan na mellora dos espazos educativos.  

Por último, tanto o Equipo Directivo como o profesorado implicado no programa 

Observa-Acción comprométense de maneira firme e decidida a difundir e a transmitir os 

coñecementos adquiridos a outros docentes do propio centro e/ou centros da contorna. 

 

4. Profesorado participante no Programa Observa-Acción 

 Pódese observar como se procurou contar coa participación de docentes de 

diferentes niveis, ciclos e materias, para fomentar o enriquecemento e constituír un equipo 

plural e heteroxéneo. 

Arias Bautista, Iria Procesos de Xestión Administrativa 

Fernández Polo, María Jéssica Orientación 

Galdo Vigo, María Graciela Música / Dirección 

Lamigueiro Mourente, Beatriz Artes Plásticas  

Núñez Rodríguez, Juan Bautista Administración de Empresas 

Pereira García, Iria Física e Química 

Pereira González, María Patricia Procesos Comerciais 

Rodríguez Rodríguez, Adrián Xeografía e Historia 

Santalla Felgueiras, Mercedes Clásicas 

 

 

5. Cronograma do curso. 

Para unha mellor organización das sesións formativas e das actividades do curso, 

construímos un cronograma, no que se pode ver, con claridade, todas as sesións dedicadas 

ao curso, así como aquelas que, dentro da nosa praxe como centro manteñen un vínculo 

directo co programa Observa-Acción.  

Así son de fácil consulta as reunións do profesorado, as sesións das observacións, 

tanto holísticas como focalizadas, entre o profesorado e alumnado, e as propias sesións do 

curso de formación, nas que sempre participaron un mínimo de 4 docentes por sesión. 

As sesións de análise e reflexión das observacións, por consenso e por problemas 

de compatibilización de calendario, (as datas do curso coincidiron cos períodos avaliativos 

da 2ª avaliación) decidiuse realizalas, na medida do posible, no recreo seguinte a sesión 

de observación, e cando as observación se facían nas últimas horas do día (5ª e 6ª), 

pasáronse ao o do día seguinte. 

XANEIRO  

23 

Xornadas de 
acollida 

24 

Xornadas de 
acollida 

 

25  

 

 

26 

SESIÓN 
FORMACIÓN 1 

 

27 

30 

REUNIÓN INICIAL 
cos participantes 
no centro 

Xornada de Portas 
abertas no centro 
pola tarde. 

 

31 

REUNIÓN DE 
SEGUIMENTO  
cos participantes 
telemática 

 

FEBREIRO  1  

Obs. HOLÍSTICA 

3ª h. JÉSSICA ao 
EQUIPO 
DIRECTIVO 

2 

 

3 

Obs. HOLÍSTICA 

3ªh. GRACIELA a 
MERCEDES 

Biblioteca 

6 

Obs. HOLÍSTICA 

1ª PATRICIA a 
JUÁN 

Simulación 
empresarial 

4ª h. MERCEDES 
a ADRIÁN  

Xe-Hª 3º ESO C 

5ª h. IRIA ARIAS a 
IRIA PEREIRA  

Química2º BAC 

5ª y 6ª JUAN a 
PATRICIA 

Técnicas básicas 
de Merchandising 

 

7 

Obs. HOLÍSTICA 

4ª h. BEATRIZ a 
ADRIÁN  

Hª ESPAÑA 2º 
BAC 

5ª h. ADRIÁN a 
MERCEDES 
Cultura Clásica 
PDC 

5ª h.  IRIA ARIAS 
a IRIA PEREIRA 
Ciencias Aplicadas 
2º FPB 

 

8  

SESIÓN  
FORMACIÓN 2 

Obs. HOLÍSTICA 

5ª h. MERCEDES 
a GRACIELA  

MÚSICA 3º ESO C 

 

9 

Obs. HOLÍSTICA 

2ª h. ADRÍAN E 
IRIA ARIAS a 
BEATRIZ 
LAMIGUEIRO 
Debuxo Técnico I 
1º BAC 

3ª IRIA PEREIRA a 
IRIA ARIAS 

Tratamiento 
informático de la 
información. 

REUNIÓN DE 
SEGUIMENTO  
cos participantes 
no centro 

 

10 

Obs. FOCALIZADA 

3ªh. GRACIELA a 
MERCEDES 

Biblioteca 

13 

Obs. FOCALIZADA 

1ª PATRICIA a 
JUÁN 

Simulación 
empresarial 

4ª h. MERCEDES 
a ADRIÁN  

Xe-Hª 3º ESO C 

5ª h. IRIA ARIAS a 
IRIA PEREIRA  

Química2º BAC 

5ª y 6ª JUAN a 
PATRICIA 

Técnicas básicas 
de Merchandising 

 

14 

Obs HOLÍSTICA 
1º recreo 
Alumnado a 
Equipo Directivo 
e Orientación 

8ª h. GRACIELA a 
MERCEDES 

Obs. FOCALIZADA 

5ª h. ADRIÁN a 
MERCEDES 
Cultura Clásica 
PDC 

5ª h.  IRIA ARIAS 
a IRIA PEREIRA 
Ciencias Aplicadas 
2º FPB 

 

15  

Obs. FOCALIZADA 

5ª h. MERCEDES 
a GRACIELA  

MÚSICA 3º ESO C 

 

16  

Obs HOLÍSTICA 
Alumnado a 
Equipo Directivo 
e Orientación 

Obs. FOCALIZADA 

2ª h. ADRÍAN E 
IRIA ARIAS a 
BEATRIZ 
LAMIGUEIRO 
Debuxo Técnico I 
1º BAC 

3ª IRIA PEREIRA a 
IRIA ARIAS 

Tratamiento 
informático de la 
información. 

 

17 

20 21 22  

 

23 24 

27 

 

28 

Obs. FOCALIZADA 

4ª h. BEATRIZ a 
ADRIÁN  

Hª ESPAÑA 2º 
BAC 

 

 

 

 MARZO  1 

SESIÓN 
FORMACIÓN 3 

2 

REUNIÓN DE 
SEGUIMENTO  
cos participantes 
no centro 

 

3 

6 

 

7 8  

SESIÓN 
FORMACIÓN 4  

9     10 

 

13 

 

 

14 15  

 

16  17 

6. Participación e desenvolvemento do Programa Observa-

Acción  

Na presente memoria tratarase unicamente a 1ª Fase, tamén denominada, Fase 

Intracentros (Comparte). 

Esta fase realizase entre os propios docentes do IES de Terra de Trasancos que 

participan no programa. Consistirá na observación da práctica docente e xestión da aula, 

así como no intercambio de información e posterior reflexión conxunta sobre a observación 

da práctica docente e dando maior enfoque á liña do programa escollida e xa mencionada 

con anterioridade, a Educación inclusiva e coeducación. 

Esta etapa será coordinada polo equipo directivo co asesoramento do CAFI/CFR 

asociado ao centro. Durante o curso desenvólvense moitas actividades onde todo o centro 

pode participar. Traballamos para compartir e visibilizar as tradicións, conmemoracións. 

Tamén participamos en proxectos que conectan a todo o centro para desenvolver as nosas 

capacidades e as relacións entre a comunidade educativa. 

No mes de novembro a Directora enviou ao claustro de profesorado un correo 

electrónico informando do proxecto e achegando a ligazón na que aparecía a información 

relacionada co proxecto OBSERVA-ACCIÓN. A intención era coñecer o grao de interese 

na participación no mesmo. Despois de ver que había un grupo moi interesado en participar 

elaborouse o proxecto recibindo, posteriormente, un correo do CFR de Ferrol onde se nos 

informaba que estábamos admitidos para participar no programa. 

20 

REUNIÓN DE 
SEGUIMENTO  
cos participantes 
no centro 

 

21 22 

 

23 

REUNIÓN DE 
SEGUIMENTO  
cos participantes 
telemática 

 

24 

27 

 

28 29 30 

 

 31 

REMATE DO 
CURSO 

Unha vez aprobado comezamos a traballar. O primeiro paso foi facer unha reunión 

onde intercambiamos as primeiras opinións e pensamos na organización 

A primeira reunión tivo lugar no despacho de dirección o pasado día 30 de xaneiro. 

Repartiuse a documentación que tiñamos que cubrir, estruturamos a metodoloxía de 

traballo, organizamos as sesións de observación e resolvéronse, entre outras, as dúbidas 

existentes.  

As xuntanzas non sempre foron no centro, porque para facilitar a conciliación 

decidimos facelas tamén online.  

Como evidencia achegamos unha foto dunha das sesións en liña.  

  

Facer as observacións non foi un camiño fácil, pois, polas datas,  tiñamos unha carga 

de traballo elevada e o período de observación coincidiu cos exames e as avaliacións do 

segundo trimestre, polo que vímonos na necesidade, como a maioría de centros, que 

propoñer unha extensión do prazo de entrega. 

Por este motivo, a memoria foi entregada o último día do prazo de entrega, o 31 de 

marzo. 

Antes de comezar ca difusión do proxecto, a profesora de Artes Plásticas do centro, 

Beatriz Lamigueiro, deseñou o cartel coa árbore que nos representa no centro, e coas ideas 

que xurdiron entre nós a raíz deste proxecto. A partires dese momento, a máquina do 

OBSERVA-ACCIÓN púxose en marcha e non parou de funcionar. 

Imprimimos o cartel, que colocamos no vestíbulo do instituto para que todos e todas 

souberan da súa existencia, e para espertar curiosidades e conseguir unha maior 

implicación por parte da comunidade educativa. 

Comezamos moi axiña coa difusión do proxecto a fin de que toda a comunidade 

educativa estivese  ao tanto e que, en maior ou menor medida, puidese participar no 

mesmo.  

En primeiro lugar, colgouse a información na páxina web porque é unha plataforma 

que alcanza a tódalas persoas de dentro e fóra da comunidade educativa: pais/nais, 

alumnado, profesorado, usuarios da internet, etc. 

 

 

En segundo lugar, decidimos facer unha publicación Instagram, pois se trata dunha 

rede social que emprega todo o alumnado e que imaxinabamos tería maior alcance. Así foi, 

pois en poucas horas comezaron as primeiras preguntas e curiosidades respecto diso.  

Estabamos moi ilusionados por este novo proxecto que tantas experiencias 

poderíanos achegar.  

Tamén se informou ao Consello Escolar na reunión que tivo lugar en xaneiro.  

Como se indica anteriormente o noso público obxectivo non é só a comunidade 

educativa que engloba ao profesorado, alumnado, persoal non docente, pais e nais senón 

a toda a contorna en xeral, é dicir, manter as portas abertas.  

         

Cabe  destacar a iniciativa que tivo o equipo directivo xunto co departamento de 

orientación con respecto a este proxecto. Quixeron achegar a súa labor a todo o 

profesorado e alumnado para que, por un día, puidesen poñerse na súa pel. Publicitárono 

a través do cartel que se adxunta. 

Foron algúns/as os/as interesados que puideron achegarse ao traballo da directora. 

Segundo as impresións que compartiron connosco chegaron á conclusión de que o labor 

do equipo directivo e, polo tanto, dos docentes non é tan sinxela como eles/as crían. Algún 

mesmo manifestou o seu interese por dedicarse á docencia. 

O 23, 24 e 30 de xaneiro, como xa comentamos con anterioridade, tiveron lugar as 

xornadas de acollida consistentes en recibir no noso centro a alumnado de sexto de 

primaria e de cuarto da ESO de colexios e institutos adscritos ao IES Terra de Trasancos 

para que, se o desexan, poidan elixir cursar os seus estudos da ESO, Bacharelato e/ou 

Formación Profesional os próximos anos.. No noso centro impártese FP de ciclo medio de 

Xestión Administrativa e ciclo superior de Administración e Finanzas. 

As xornadas sempre resultan moi gratificantes xa que abrimos as portas do noso 

centro para que outros poidan coñecelo, para que poidan falar cos profesores, preguntar 

dúbidas, visitar as instalacións, etc. 

  

Unha vez que o proxecto se puxo en marcha e trala difusión a través dos distintos 

medios comentados anteriormente organizámonos e comezamos coas observacións na 

aula.  

Como somos de distintos departamentos parecíanos interesante mesturarnos de 

maneira que os profesores de formación profesional estivesen con profesores da ESO, os 

da ESO con formación profesional básica, etc.  

É importante saír da nosa zona de confort para poder ampliar os nosos 

coñecementos e entender a realidade das aulas fóra da nosa contorna diaria.  

A primeira observación realizouna nosa orientadora Jéssica Fernández ao equipo 

directivo nunha reunión de dirección na que estivo presente. As reunións de dirección 

adoitan ser os mércores a terceira hora. Estas son a clave para o bo funcionamento do 

centro educativo. 

Cabe sinalar que a documentación de Jéssica Fernández non puido ser aportada por 

estar de baixa médica no último mes e medio polo que non aparece reflexada na memoria.  

Graciela Galdo, a directora, observou o día 3 de febreiro a Mercedes Santalla na 

biblioteca para coñecer o mecanismo de traballo á hora de realizalas actividades e outras 

tarefas propias. 

No noso centro a biblioteca ten moito peso pois realiza unha labor importante a través 

dos seus proxectos, concursos, xogos, etc. Nos que se fai partícipe a todo o alumnado e 

cuxa colaboración é moi alta pois se conseguiu que sexan moi atractivos para eles e elas. 

               

Patricia Pereira e Juan Núñez observáronse mutuamente pois un estaba interesado 

en coñecer como se traballan un taller por iso decidiu facer a observación na clase de 

Merchandising en primeiro de Formación Profesional Básica. Patricia quería saber como se 

imparten clases a grupos con alumnado adulto xa que é profesora de formación profesional 

básica e os seus alumnos/as son todos menores de idade. Fixo a observación nas horas 

do módulo de Simulación Empresarial cos alumnos/as de segundo de ciclo superior de 

Administración e Finanzas. 

Acompáñanse fotos da xornada de merchandising que tivo lugar nesa observación. 

O alumnado traballa en grupos ao redor dunha mesa e sempre amenizados con 

música. Son grupos que cooperan non só entre si, senón que tamén co resto de cursos; os 

escaparates que elaboran colócanse no vestíbulo do instituto e ademais reparten, por 

exemplo, calendarios en tódalas aulas elaborados por eles mesmos, entre outros. 

 

Mercedes Santalla síntese moi atraída pola historia en xeral e pola historia de 

España en particular; foi ese o motivo polo que tivo a inquietude de introducirse na 

interesante materia de Historia que imparte Adrián Rodríguez o día 13 de febreiro. 

Posteriormente el, por afinidade coa súa materia e por afinidades coas súas actividades de 

ocio, estivo interesado na clase de Cultura Clásica que imparte Mercedes Santalla. A 

observación tivo lugar o día 14 de febreiro.  

Iria Arias estaba moi interesada en asistir a unha clase de Formación Profesional 

Básica pois nunca impartiu clase con alumnado con ese perfil. Tamén quería vivir a 

experiencia en Bacharelato, con especial interese en segundo curso, pois son alumnos e 

alumnas que se van á universidade, previo paso pola ABAU. Por tanto, observou a Iria 

Pereira nunha clase de comercio de segundo curso de formación profesional básica na 

materia de Ciencias Aplicadas e, observou tamén, en Química de segundo de Bacharelato. 

Por outra banda, Iria Pereira visitou a Iria Arias na súa clase de Tratamento Informático da 

Información cos alumnos/as de primeiro de ciclo medio de Xestión Administrativa, pois 

nunca impartiu clase en formación profesional e quería vivir a experiencia.  

Bea Lamigueiro é a profesora de Debuxo e de Plástica e foi observada por Adrián 

Rodríguez e por Iria Arias. Ambos se introduciron na súa clase de primeiro de Bacharelato 

o día 16 de febreiro porque son conscientes de que o debuxo técnico require de moita 

precisión e rigor e querían saber como ela era quen de transmitilos.  

 

Bea Lamigueiro decidiu, á súa vez, observar a Adrián Rodríguez na materia de 

Historia de España de segundo de bacharelato os días 7 e 28 de febreiro. É un profesor 

novo no centro, e quería ver de modo obxectivo as súas afinidades para poder traballar 

xuntos en proxectos de Arte nun futuro. Asemade, o seus horarios eran compatibles para 

poder compartir observacións. 

Graciela Galdo, a nosa directora, quixo observar tamén a Bea Lamigueiro na clase 

de Debuxo Técnico de primeiro de bacharelato porque, ademais de estar unidas por unha 

forte amizade, traballan man a man de cotío. As súas materias teñen o arte como conexión 

por iso lle pareceu moi interesante saír da súa zona de confort cambiando o son pola 

representación gráfica. 

Graciela Galdo foi observada por Mercedes Santalla na súa clase de música dos 

mércores a 5ª hora cos alumnos e alumnas de 3º da ESO C. A aula de música é bastante 

grande e dispón de tódolos medios necesarios para facilitar a aprendizaxe ao alumnado. A 

música está moi presente no noso centro. No vestíbulo dispoñemos dun proxector onde 

constantemente están a soar cancións, xa ben relacionadas ca época do ano (nadal, día 

dos namorados, etc.) como a calquera outra. 

Achegamos, como evidencias, os documentos empregados nas observacións 

holísticas e focalizadas, podendo consultalos no anexo II desta memoria. Son os seguintes: 

- Follas de observacións holísticas 

- Follas de observacións focalizadas 

- Portafolios reflexivos 

 

Para poder difundir as fotos do noso alumnado e profesorado entregamos un 

documento a principio de curso, adxunto no sobre de matrícula, para que a través da firma 

do mesmo, se autorice á publicación das imaxes nos recursos educativos do centro. 

Deixando constancia que a finalidade é de carácter educativo. Se aporta modelo. 

Por último, como colofón final as observacións e as conseguintes reflexións por 

parellas, xuntámonos en gran grupo para acometer a derradeira das tarefas que nos foron 

consideradas no portafolios reflexivo, a construción dos decálogos sobre as características 

que, ao noso modo de ver, ten que ter unha boa práctica de observación entre iguais e, do 

mesmo xeito, e non menos importante, das competencias que nos pensamos que debe ter 

e/ou que debe desenvolver toda persoa que se embarque na emocionante tarefa de ser 

docente observador e docente observado. 

Feitos os  decálogos, no transcurso dun interesantísimo debate, fixemos sendas 

infografías de cada un deles que aquí vos amosamos. 

7. Impacto do programa na práctica educativa e/ou no centro 

A presente memoria, documenta, de forma precisa, as motivacións que o IES Terra 

de Trasancos tivo para participar neste programa, así como o desenvolvemento de cada 

unha das actuacións levadas a cabo polo profesorado que, “motu propio”, decidiu participar 

na experiencia observa-acción. 

A memoria é, en si mesma, un poderoso instrumento de reflexión e valoración da 

actividade, en tanto en canto é un documento integrador de cada unha das experiencias e 

reflexións que cada profesor/a experimentou de xeito individual. 

Adoita dicir Ferrán Adriá, que o máis simple pode ser tamén o máis moderno. Dentro 

da experiencia vivida no observa-acción, o profesorado do IES Terra de Trasancos pode 

facer súas as verbas do prestixioso chef. 

Nunha época incerta para a educación, onde se busca tanto a innovación como a 

excelencia educativa, a experiencia Observa-Acción, pon o foco na experiencia máis 

próxima e, non por elo, menos prestixiosa. 

Cada centro educativo é, na nosa modesta opinión, un pequeno laboratorio de boas 

prácticas educativas (si, esas verbas hoxe tan pronunciadas) e, en moitos casos, tan 

compartimentado, opaco e insonorizado que, cada un dos profesores-científicos, 

descoñece o que fan os seus colegas ou so ten unha idea vaga ou unha visión nesgada 

sobor desas actividades. 

Observa-Acción pretende rachar con esa idea e tender pontes cara o centro diáfano, 

inclusivo. A idea, volvendo a Ferrán Adriá, non é nova. En 1915 na EXPO de San Francisco, 

María Montessori, instalou un aula coas paredes de cristal para que o público puidera ver 

como traballaba con un grupo de corenta nenos e nenas de 3 a 6 anos. 

A propia María Montessori xa aplicaba a pedagoxía educativa baseada na 

observación dende 1907. Observa-Acción vai na mesma liña. A diferenza, observados e 

observadores son os propios docentes. Ver como se traballa en grupos de diferentes niveis 

e diferentes modalidades de ensino, ESO, PDC, BAC, FPB, e CICLOS FORMATIVOS, 

tendo en conta as idades, as características persoais, do grupo e adecuar a metodoloxía. 

Todos traballamos no mesmo centro, enfrontamos dificultades similares, ensinamos 

aos mesmos alumnos/as, manexamos os mesmos tempos, preparamos clases teóricas, 

clases prácticas, fichas de traballo, boletíns de repaso, exames, rutinas de pensamento, 

prácticas innovadoras… 

Cada un de nós pode ter ideas brillantes, metodoloxías revolucionarias ou, algo tan 

simple, como unha mellor optimización de algunha das múltiples casuísticas que suceden 

nas nosas aulas. 

Observar, coñecer o que fan o teus compañeiros de traballo. Converter o centro 

naquela aula de cristal que soñaba María Montessori. Todos somos ou pretendemos ser 

bos profesionais, dar o mellor de nós ao noso alumnado e sacar o mellor deles… Dando 

por válida esta premisa, é evidente que podemos aprender uns dos outros, que podemos 

aproveitar e “plaxiar saudablemente” todo aquilo que, despois de ser observado, fixo “clic” 

no noso cerebro. 

Pero non so iso. É doado quedarse co bo, sen dúbida. Pero a observación e a 

reflexión co compañeiro, tamén axuda a pulir aquilo que facemos peor, a mellorar en 

definitiva, axudados por ese “ollo amigo” ao que lle abrimos as aulas e que no las abre a 

nós mesmos. 

Antes de participar neste proxecto o noso centro xa era un centro aberto á 

observación onde a meirande parte de actividades son interdisciplinares e teñen un lugar 

para a súa visibilización no vestíbulo do centro, con decoracións, exposicións, escaparates 

e mesmo mercados solidarios nalgunha ocasión, ou entregas de Oscars.  

No IES Terra de Trasancos participaron no programa Observa-Acción 9 docentes 

(15,38% do claustro), estando presentes as seguintes disciplinas: Administración de 

Empresas, Cultura Clásica, Debuxo Técnico, Latín, Física, Música, Orientación Educativa, 

Procesos Comerciais, Procesos de Xestión Administrativa, Química, e Xeografía-Historia. 

Durante o proceso de observación, descubrimos aspectos da nosa labor docente 

que pasábamos por alto. Unha reflexión interesante foi a que se daba na sala de profesores 

ou nos mesmos corredores, cando en breves e informais comentarios sobre o que íamos 

facer un dos días nas aulas, algún compañeiro replicaba “o que daría eu por ter tido un 

profesor así” ou, “xa me gustaría a min estar hoxe na túa sesión”. Agora era posible.  

Moitas veces dubidamos sobre se o que facemos é correcto ou chega ao alumnado. 

Só medimos iso co resultado do alumnado e iso leva a cuestionarnos en exceso. 

Emocionalmente falando, que despois da observación do compañeiro/a, veña un 

comentario do ben que o pasaron nas nosas clases ou que valoren máis positivamente 

aquilo que sucedeu, pero que non estaba previsto na reunión inicial é máis poderoso e 

gratificante que o “Bálsamo de Fierabrás” e, por enriba, alégrache o día. Sen darnos conta 

de que, ademais, toda esta posta en común xera coñecemento sobre a práctica educativa, 

crítica construtiva, ideas e proxectos. 

Por outra banda, é importante sinalar que, ademais de coñecernos a través das 

observacións, e ver e analizar como cada un de nós artellaba a súa práctica docente, a 

elaboración da presente memoria tamén nos serviu para coñecernos mellor dende o punto 

de vista do traballo colaborativo, de como enfocamos as cousas, como as traballamos e 

como as analizamos, de maneira que se puido valorar dunha forma moito máis obxectiva o 

paso dado do traballo persoal cara o traballo en equipo, cuxo produto final é o presente 

documento. 

De todas formas, somos realistas e somos conscientes de que aínda queda moito 

por facer e este programa abriunos o apetito. Redescubrir a docencia como un traballo 

colectivo de profesorado e equipo directivo que é fundamental para afrontar a época incerta 

que vivimos e temos por diante.  

Durante os apenas dous meses do Observa-Acción experimentamos as diversas 

estratexias metodolóxicas do noso profesorado:  

-Profesorado que desbota os libros de texto e traballa exclusivamente con materiais 

da súa autoría. 

-Living History e Reenactement como complemento das clases de historia 

-Emprego sistemático de presentación interactivas (Canva, Powerpoint, Prezi) para 

as clases expositivas. 

-Modelos 3D para as clases de Plástica e Debuxo Técnico. 

-Rutinas de pensamento. 

-Traballo cooperativo. 

-Kahoots para a realización de probas avaliables e rutinas de repaso. 

-Uso cotiá de medios informáticos. 

-Xestión de conflitos e mantemento do clima/orde da aula. 

-Gamificación. 

-Cambio de roles. 

-Páxinas web creadas polo profesorado. 

... 

 

8. Propostas e cambios para o propio centro despois do 

Observa-Acción 

A mecánica do Observa-Acción resultou moi enriquecedora e dende o centro, e nas 

reunións mantidas, ao fío de programa, sempre xurdiron moitas cousas a modo de 

“brainstorming” e que teñen como fío condutor a mellora da calidade docente no Centro. 

1.- Respecto do máis inmediato, a mecánica do Observa-acción, considerase 

mantela como algo ordinario, que algúnhas das participantes xa practicaban, e facer das 

aulas abertas outro dos nosos signos de identidade e que estando no programa ou non, os 

nosos docentes se sintan libres de acudir as clases doutros colegas, como parte do seu 

proceso de formación continua servindo ademais para crear e/ou reforzar os lazos afectivos 

entre compañeiros docentes, dado que algún dos participantes levan pouco tempo no 

centro. 

2.- Ademais, esta rutina pode aplicarse con éxito ao noso alumnado en prácticas 

que, en vez de estar sempre co seu titor/a de referencia, poida acudir como observador/a 

a calquera das aulas que lle chame a atención, a fin de facer da súa experiencia algo 

verdadeiramente único e significativo na súa formación como docente. 

3.- Non faltaron outras ideas que xurdiron dunha fonte secundaria pero igualmente 

importante a propósito do Observa-acción. Cada profesor, por sorte ou desgraza, pasou 

por varios centros dentro do seu periplo como docente e, loxicamente, en cada un deles 

absorbía ideas que, ao calor desta iniciativa, volveron a cristalizar: aulas temáticas, 

semanas de exames, proxectos integrais de centro, perfís de saída do noso alumnado, etc. 

4.- De igual xeito, foi unha sorpresa agradable ver que as nosas “Xornadas de 

Acollida” xiraban en torno ao concepto do Observa-Acción, cando para o novo alumnado 

do curso 23-24 se fan presentacións de materias, do profesorado e tamén actividades 

lúdico-pedagóxicas, tanto para alumnado como para as súas familias.  

5.- Na mesma liña está a actividade posta en marcha polo Equipo Directivo e o 

Departamento de Orientación para que o alumnado poida vivir a experiencia de pasar unha 

hora con algún dos membros da Dirección ou coa Orientadora e vexa a que dedican os 

seus períodos non lectivos. 

O obxectivo de ámbalas dúas actividades: que coñezan de primeira man e en 

primeira persoa que se fai no IES Terra de Trasancos nun exercicio de transparencia da 

función docente e da propia organización do centro. 

 

9. Conclusións finais 

Pensamos humildemente, que feita a reflexión de todo o que facemos e de como o 

facemos, temos un centro prolífico e diverso en actividades que poden ser exportables a 

outros.  

A nivel centro, o IES de Trasancos é un centro vivo, dinámico, diverso, cuxo vestíbulo 

está sempre decorado en función dos tempos escolares e das diferentes conmemoracións 

nas que tanto o profesorado como o alumnado participan de forma exponencial. 

Esas actividades de centro, nacen de varias individualidades ou pequenos grupos, 

que son as que as organizan. Están aí grazas á implicación, tesón e traballo de parte do 

profesorado e alumnado en horas que ás veces están fóra do horario regular, abríndoas 

para tratar de integrar ao maior número de alumnado e profesorado de maneira que 

calquera actividade ou iniciativa individual se transforma nunha actividade ou nun proxecto 

de Centro. 

Ao longo do curso no IES Terra de Trasancos desenvólvense moitas actividades 

abertas e integradoras. O noso vestíbulo está sempre decorado “ad hoc” sendo unha das 

cousas que máis chama a atención aos recentemente chegados.  

Traballamos para sensibilizar, compartir e visibilizar as tradicións (Samaín, Nadal, 

Entroido...), conmemoracións (25N, día da Paz, 8 de marzo, día do libro, día do orgullo 

LGTBI...), e a partir dos diferentes ámbitos de coñecemento, participar en proxectos que 

conecten a todo o centro para desenvolver as nosas capacidades e as relacións entre a 

comunidade educativa (Congreso Edu-Emprende, Clubes de lectura, Sapere Aude, Gran 

Circuito, Concurso de portas de Nadal, Semana de cine, Semana Verde, Semana da 

Diverciencia, Chuchemates, Trasanqueses en positivo, etc.)  

Asemade, a iniciativa do Coro Solidario, unha peza fundamental do IES de 

Trasancos, no se envorcou toda a comunidade educativa. Un proxecto que vertebra música, 

inclusión, tolerancia, igualdade e respecto. Os mesmos eixos transversais que nos 

decidiron a participar no Observa-acción. 

Para rematar, o pensamento sobor de todas as actividades que facemos como centro 

foi moito máis interesante. Se nós facemos un monte de actividades é doado pensar que 

outros centros tamén o farán, igual ou incluso mellor ca nós. E se o IES de Trasancos ten 

material exportable, outros centros terán material importable. No Anexo II que completa 

este documento compartimos parte desas actividades que desenvolvemos coa 

colaboración de toda a comunidade educativa.  

A unión e experimentación de todas as sinerxías, tanto a nivel individual como de 

Centro é algo de valor incalculable para un futuro mellor da mellor profesión que hai no 

Mundo, a Educación. 

 

Narón, a 31 de marzo de 2023 


